Ամփոփաթերթ
«Հարկային և մաքսային ծառայությունների մրցութային և ատեստավորման հանձնաժողով ստեղծելու, հանձնաժողովի կազմը, աշխատակարգը, անդամների թվաքանակը և անդամներին ներկայացվող չափանիշները, հարկային և մաքսային ծառայության թափուր պաշտոն զբաղեցնելու համար մրցույթի անցկացման կարգը սահմանելու և Հայաստանի Հանրապետության կառավարության մի շարք որոշումներն ուժը կորցրած ճանաչելու մասին» Հայաստանի Հանրապե​տութ​յան կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առաջարկության հեղինակը
	Առաջարկության բովանդակությունը
	Եզրակացություն
	Կատարված փոփոխությունները

	ՀՀ Ֆինանսների նախարարություն
№1/6.2-5/11360-13, 02.08.2013թ. 
	1. Նախագծի թիվ 2 հավելվածի 16-րդ կետի համաձայն, հանձնաժողովի կողմից ընդուն​​​ված որոշումները կարող են բողոքարկվել հարկային և մաքսային մարմնի ղեկա​վարին կամ դատական կարգով: Միաժամանակ, նախագծի 3-րդ հավելվածի 95-րդ կետի համա​​​​​ձայն, հանձնաժողովի կողմից ընդունված որոշումները կարող են բողոքարկվել հանձնա​​​​ժողովին կամ դատական կարգով: 

Վերոգրյալի կապակցությամբ, գտնում ենք, որ նախագծով հաստատվող հավել​ված​նե​րում անհրաժեշտ է ամրագրել հանձնաժողովի գործողությունների և որոշումների բողոքարկ​​​ման միասնական կարգ:
	ընդունվել է
	3-րդ հավելվածի 95-րդ կետը խմբագրվել է 2 հավելվածի 16-րդ կետին համապատասխան

	
	2. Նախագծի թիվ 2 հավելվածի 5-րդ կետի համաձայն, հանձնաժողովի խնդիրն է Հայաս​տանի Հան​րա​պետու​թյան քաղաքացիների համար հարկային կամ մաքսային ծառա​յու​​թյան թափուր պաշտոն​ների զբաղեցման հավասար մատչելիության ապահովումը՝ իրենց մաս​​նագիտական գիտե​լիք​​ներին և աշխատանքային ունակություններին համա​պա​տաս​խան՝ անկախ ազգու​թյու​նից, ռասայից, սեռից, դավանանքից, քաղաքական հայացքներից, սոցիա​լական ծագու​մից, գույքա​յին կամ այլ դրությունից (եթե պաշտոնի նկարագրում նման պայման չկա): Միաժամանակ, նախագծի թիվ 3 հավելվածի 3-րդ կետի համաձայն, մրցույ​թով երաշխավորվում է Հայաս​​​​տանի Հանրապետության քաղաքացիների համար հար​​կային և մաքսային ծառա​յու​թյուն​​​ներում թափուր պաշտոններ զբաղեցնելու հավասար մատ​​չելիու​թյուն՝ իրենց մասնա​գիտա​​​​​կան գիտելիքներին և աշխատանքային ունա​կու​թյուն​ներին համա​​​​​​​​​​​պա​տասխան, անկախ ազգությունից, ռասայից, սեռից, դավանանքից, քաղա​քա​կան կամ այլ հայացք​ներից, սոցիալական ծագումից, գույքային կամ այլ դրությունից (եթե մրցույ​թում նման պայ​ման չկա):

Վերոգրյալի կապակցությամբ, առաջարկում ենք նախագծի թիվ 3 հավելվածի 3-րդ կետի խմբագրությունը համապատասխանեցնել նախագծի թիվ 2 հավելվածի 5-րդ կետի խմբագրությանը:
	ընդունվել է
	2-րդ հավելվածի 5-րդ կետը խմբագրվել է 3 հավելվածի 3-րդ կետին համապատասխան

	ՀՀ արդարադատության նախարարություն 

№02/4750-13, 14.08.2013թ.
 
	1. Նախագծով հաստատված N2 հավելվածի 5-րդ կետի 1-ին ենթակետից անհրաժեշտ է հանել «(եթե մրցույթում նման պայման չկա)» բառեը` նկատի ունենալով «Հանրային ծառայության մասին» ՀՀ օրենքի 11-րդ հոդվածի պահանջները, համաձայն որի՝ հանրային ծառայության պաշտոն զբաղեցնելու իրավունք ունեն հանրային ծառայության տվյալ պաշտոնի անձնագրով (նկարագրով) ներկայացվող պահանջները բավարարող և պետական ծառայության առանձին տեսակները, ինչպես նաև համայնքային ծառայությունը կարգավորող ՀՀ օրենքներով նախատեսված պահանջները բավարարող քաղաքացիները` անկախ ազգությունից, ռասայից, սեռից, դավանանքից, քաղաքական կամ այլ հայացքներից, սոցիալական ծագումից, գույքային կամ այլ դրությունից։  
Նույն դիտողությունը վերաբերում է նաև N3 հավելվածի 3-րդ կետին:
	ընդունվել է
	2-րդ հավելվածի 5-րդ կետի 1-ին ենթակետում և 3-րդ հավելվածի 3-րդ կետում կատարվել են փոփոխություններ

	
	2. Նախագծում առկա են հստակեցման և խմբագրման կարիք ունեցող դրույթներ: Այսպես՝ 

1) հավելված N1-ի 3-րդ կետի 3-րդ ենթակետի «բ» պարբերության կապակցությամբ անհրաժեշտ է հստակեցնել, թե ինչ եղանակով են որոշվելու նշված անձանց համապատասխանությունը ներկայացված չափանիշներին:

2) հավելված N2-ի 13-րդ կետի 3-րդ ենթակետի համաձայն` հանձնաժողովի նախագահը տնօրինում է հանձնաժողովի կնիքը: Այդ առումով հիշյալ դրույթները խմբագրման անհրաժեշտություն ունեն: 
	1) չի ընդունվել
2) ընդունվել է
	1) Չափանիշների կիրառման և այլ ընթացակարգային բնույթի  կարգավորումները դուրս են նախագծի 1-ին հավելվածի կարգավորման առարկայի շրջանակից
2) 2-րդ հավելվածի 13-րդ կետի 3-րդ ենթակետը հանվել է

	
	3. Օրենսդրական տեխնիկայի կանոնները մասամբ պահպանված չեն: Այսպես՝ 

1) նախագծի անվանման մեջ անհրաժեշտ է լրացնել «Ն» տառը` նկատի ունենալով «Իրավական ակտերի մասին» ՀՀ օրենքի 38-րդ հոդվածի 3-րդ մասի, ինչպես նաև «Իրավական ակտերի մասին» ՀՀ օրենքի 70-րդ հոդվածի 5-րդ մասի պահանջները;

2) հավելված  N 2-ի 1-ին կետում «կանոնակարգվում են» բառերն անհրաժեշտ է փոխարինել «կարգավորվում են» բառերով, իսկ «իրականացումը» բառն անհրաժեշտ է փոխարինել «իրականացման հետ կապված հարաբերությունները» բառերով՝ համաձայն «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջների: Նույն դիտողությունը վերաբերում է նաև N3 հավելվածի 1-ին կետին;

3) նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները՝ հավելված N2-ի 5-րդ կետի 3-րդ ենթակետից անհրաժեշտ է հանել «համաձայն հարկային և մաքսային ծառայության թափուր պաշտոն զբաղեցնելու համար մրցույթի անցկացման կարգի» բառերը; 

4) հիմք ընդունելով «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջները՝ նախագծում անհրաժեշտ է վերանայել և հստակեցնել տերմինների օգտագործումը, մասնավորապես N2 հավելված-ի 16-րդ կետում «հարկային և մաքսային մարմնի ղեկավարին» բառերն անհրաժեշտ է փոխարինել «ՊԵԿ նախագահին» բառերով;

5) հավելված N3-ի 15-րդ կետից անհրաժեշտ է հանել «վերադաս» բառը;
6) հավելված N3-ի 43-րդ կետում «ՊԵԿ» բառից հետո անհրաժեշտ է լրացնել «նախագահ» բառը:
	1) ընդունվել է
2) ընդունվել է
3) ընդունվել է
4) ընդունվել է
5) ընդունվել է
6) ընդունվել է
	1) Անվանման մեջ կատարվել է լրացում
2) 2-րդ հավելվածի 1-ին կետում կատարվել են փոփոխություններ
3) 2-րդ հավելվածի 5-րդ կետի 3-րդ ենթակետում կատարվել է փոփոխություն

4) 2-րդ հավելվածի 95-րդ կետում և 3-րդ հավելվածի 16-րդ կետում կատարվել են փոփոխություններ 

5) 3-րդ հավելվածի 15-րդ կետում կատարվել է փոփոխություն
6) 3-րդ հավելվածի 43-րդ կետում կատարվել է լրացում



	
	4. Նախագիծն անհրաժեշտ է համաձայնեցնել ՀՀ կառավարությանն առընթեր ՀՀ ոստիկանության հետ:
	-
	Նախագծի կարագավորման առարկան չի առնվում ՀՀ ոստիկանության իրավասությանը: Նախագծի միակ դրույթը, որում հիշատակվում է ՀՀ ոստիկանությունը, անփոփոխ արտաբերված է ներկայիս գործող կարգից (ՀՀ կառ. 19.12.2002թ. №2171-Ն որոշում), որին կոչված է փոխարինելու նախագիծը 

